
2006.  je  ključna  godina  za
Bosnu i Hercegovinu
“2006.  je  ključna  godina  za  Bosnu  i  Hercegovinu  –  a  tri
ključna prioriteta za zemlju su: izbori, završavanje prve faze
ustavnih reformi, i pregovori iz Sporazuma o stabilizaciji i
pridruživanju,” rekao je danas visoki predstavnik Christian
Schwarz-Schilling.

Visoki  predstavnik  je  naglasio  da  grupe  građana,
intelektualaca i drugih aktera društva u izbornoj kampanji
moraju  osigurati  transparentnost  političkih  stranaka  o
njihovim dosadašnjim učincima kao i planovima za budućnost.

O ustavnim reformama kaže: “Politički sporazum je prvi ali
važan korak u otpočinjanju procesa jačanja države Bosne i
Hercegovine  koji  će  joj  dati  jaču  vladu  neophodnu  za
partnerski  odnos  s  Europom.  Parlamentarci  će  imati  veliku
odgovornost za cijelu zemlju kada budu procjenjivali ovaj prvi
korak poboljšanja ustava. Političari moraju uraditi ono što je
moguće uraditi danas, pa čak iako to nije sve što bi oni
željeli.”

Visoki predstavnik je konstatovao da su pregovori iz Sporazuma
o asocijaciji i pridruživanju dobro počeli, ali da će oni
ovisiti  o  kontinuiranom  progresu  na  ključnim  reformama,
uključujući reformu policije.

Dodao  je  da  će  tranzicija  OHR-a  ka  Uredu  specijalnog
predstavnika  Europske  unije,  te  potpuno  preuzimanje
suverenosti od strane Bosne i Hercegovine manje ovisiti o
međunarodnoj  zajednici,  a  više  o  onome  što  postignu
bosanskohercegovačke  vlasti.  Visoki  predstavnik  je  govorio
danas na sesiji pisaca i intelektualaca Krug 99 u Sarajevu.

